
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Abstract. In this article, the right to housing, legal relations related to housing, the principles of the right to housing 

TDIU huzuridagi “O‘zbekiston iqtisodiyotini rivojlantirishning ilmiy asoslari va muammolari” 
ITM doktoranti, 

Annotatsiya: Ushbu maqolada uy-joy huquqi, uy-joy bilan bog‘liq huquqiy munosabatlar, uy-joy huquqining 
tamoyillari va O‘zbekiston Respublikasi normativ-huquqiy hujjatlari tasnifi keltirib o‘tilgan. Shuningdek, maqola 
turli darajadagi me’yoriy-huquqiy hujjatlar guruhiga kiruvchi uy-joy moliyasiga doir qonun va qonunosti hujjatlari 
haqidagi ma’lumotlarni ham o‘z ichiga olgan. Uy-joy moliyasidagi asosiy qoidalarni tushuntirishda zarur me’yoriy-
huquqiy kategoriyalarning ta’riflari ham tizimli tarzda bayon qilingan. Uy-joy huquqining predmeti uy-joy 
munosabatlari, ya’ni fuqarolarning uy-joyga bo‘lgan huquqlarini ta’minlash bilan bog‘liq bo‘lgan ijtimoiy 
munosabatlar hisoblanadi. Ta’kidlash lozimki, uy-joylarning xususiy mulkka o‘tishi bilan uy-joy munosabatlari 
emas, balki uy-joyga nisbatan mulk huquqi – unga egalik qilish, foydalanish va tasarruf etish hal qiluvchi 
ahamiyatga ega bo‘ladi. Shu sababli, fuqarolarning mulki bo‘lgan uy-joy, amalda to‘liq uy-joy huquqining harakat 
doirasidan chetga chiqadi va fuqarolik huquqiy tartibga solish obyektiga aylanadi.  

Kalit so‘zlar: Uy-joy huquqi, huquqiy munosabatlar, Uy-joy kodeksi, nizom, yo‘riqnoma, reglament, strategiya, 

Kirish. Ko‘chmas mulk va ipoteka bozori O‘zbekistonning iqtisodiy taraqqiyoti va 
kelajakdagi o‘sishining muhim ko‘rsatkichidir. So‘nggi yillarda O‘zbekiston uy-joy bozorida 
sezilarli o‘sish kuzatildi. Ijtimoiy iqtisodiy islohotlar doirasida aholini arzon uy-joy bilan 
ta’minlash bo‘yicha amalga oshirilgan davlat dasturlari uy-joy bozorini rivojlanishida asosiy 
omil bo‘ldi. Hukumatning ushbu ko‘magi rivojlanayotgan ko‘chmas mulk sektori uchun zarur 
bo‘lgan infratuzilma va me’yoriy-huquqiy bazani rivojlantirishda muhim rol o‘ynadi. Davlat 
tashabbuslari aholining keng qatlamlari uchun uy-joy mulkdori bo‘lish imkoniyatlarini yanada 
qulayroq qilib, yangi uy-joylar qurilishini osonlashtirdi. Bu sa’y-harakatlar uy-joy bozorini 
barqarorlashtirish va rag‘batlantirish, kelajakdagi o‘sish uchun mustahkam poydevor 
yaratishda muhim rol o‘ynadi. 

Adabiyotlar tahlili va metodologiya. Tadqiqot ishi davomida kuzatish, qiyoslash, 
tizimli va qiyosiy tahlil kabi usullardan foydalanildi. Xususan, oʻndan ortiq milliy va xorijiy 
adabiyotlarda mazkur mavzuga doir tadqiqotlar oʻrganib chiqildi va tahlil etildi. 

O‘zbekistonda uy-joy huquqini tahlil qilish davomida Normativ-huquqiy hujjatlar 
to‘g‘risida O‘zbekiston Respublikasining Qonuni ko‘rib chiqildi. Bunda mavjud qonun hujjatlari 
qay tartibda klassifikatsiya qilinganini ko‘rishimiz mumkin. Bundan tashqari mavzu doirasida 
turli iqtisodiy va huquqiy munosabatlarni tartibga soluvchi Oʻzbekiston Respublikasi Uy-joy 
kodeksi, shuningdek, ko‘p kvartirali uylarni boshqarish to‘g‘risidagi, O‘zboshimchalik bilan 
egallab olingan yer uchastkalariga hamda ularda qurilgan binolar va inshootlarga bo‘lgan 
huquqlarni e’tirof etish to‘g‘risidagi hamda Ipoteka to‘g‘risidagi Oʻzbekiston Respublikasi 
Qonunlari ma’lumotlari alohida ahamiyatga egadir. Bundan tashqari uy-joy huquqi bilan bog‘liq 
munosabatlarni tartibga solishda Xususiy uy-joy mulkdorlari shirkatlari faoliyatini 
takomillashtirish borasidagi qo‘shimcha chora-tadbirlar to‘g‘risida, Davlat uy-joy fondidagi 
turar joylarni taqsimlash va fuqarolarga ijara shartnomasi shartlari asosida berishni tartibga 
solishga qaratilgan normativ-huquqiy hujjatlarni tasdiqlash to‘g‘risida, O‘zbekiston 
Respublikasi Prezidenti va Vazirlar Mahkamasining qarorlari ham tahlil qilindi. Mavzuga 
tegishli nazariy qismlarni yoritishda esa Imomovning O‘zbekiston Respublikasi uy joy huquqi 
tushunchasi va tizimi nomli darsligi ham foydali bo‘ldi. 

Tahlil va natijalar. Uy-joy huquqi – fuqarolarning turar joy binolariga ega boʻlish, 
ulardan foydalanish qoidalari va sh.k.ni tartibga soluvchi huquqiy normalar majmui. Uy-joy 
koʻchmas mulk hisoblanadi. Oʻzbekiston qonunlariga koʻra, turar joyga boʻlgan mulk huquqi 
muddatsiz boʻlib, uning mulkdori oʻzga shaxslar (fuqarolar, tashkilotlar yoki davlat)ning huquq 
va qonuniy manfaatlarini buzmagan holda egalik qilishi, foydalanishi va tasarruf etishi mumkin. 
Uy-joy xususiy yoki davlat mulki boʻlishi, ayni vaqtda u qonun hujjatlarida belgilangan tartibda 
mulkchilikning bir shaklidan boshqa shakliga ham oʻtishi mumkin. Uy-joyga boʻlgan xususiy 
mulk miqdor, oʻlcham va qiymat jihatdan cheklanmaydi. Ayni vaqtda qonunda turar joy 
maydonining bir kishi hisobiga eng kam ijtimoiy normasi ham belgilanadi. Unga koʻra, uy-joy 
maydonining ijtimoiy normasi Qoraqalpogʻiston Respublikasi Vazirlar Kengashi, viloyatlar va 
Toshkent sh. hokimliklari tomonidan 1 kishi hisobiga 16 kv m dan, kresol-aravachada 
harakatlanadigan nogironlar uchun esa – 23 kv m dan kam boʻlmagan hajmda belgilanadi. Yangi 
ajratilgan yer uchastkasida qurilayotgan uy-joyga mulk huquqi davlat roʻyxatidan oʻtkazilgan 
paytdan boshlab vujudga keladi. Ajratib berilgan yer uchastkasi davlat mulki boʻlib, u 
fuqarolarga ashyoviy huquq asosida (yaʼni, meros qilib qoldiriladigan yer uchastkasiga umrbod 
ega lik qilish tarzida) tegishli boʻladi. Uy-joy bilan bogʻliq barcha bitimlar (oldi-sotdi, hadya, 
ayirboshlash, meros, ijara, garov) yozma shaklda tuzilishi, notarial guvohlantirilishi va davlat 
roʻyxatidan oʻtkazilishi lozim [15]. 

Uy-joy qonunchilik bilan tartibga solinadigan munosabatlar. Uy-joy toʻgʻrisidagi 
qonunchilik fuqarolar, yuridik shaxslar, davlat boshqaruv organlari va mahalliy davlat 
hokimiyati organlarining quyidagi masalalar boʻyicha munosabatlarini tartibga soladi: 

1-rasm. Uy-joy bilan bog‘liq huquqiy munosabatlar 
Uy-joy huquqining tamoyillari. Uy-joy huquq oʻzining asosiy tamoyillariga ega. Uy-joy 

huquqining tamoyillari deganda, uy-joy huquqiy tartibga solishning asosiy qoidalari 
tushuniladi va ularga quyidagilar kiradi: 

 
2-rasm. Uy-joy huquqining tamoyillari 
Uy-joy to‘g‘risidagi qonunchilik fuqarolar, yuridik shaxslar, davlat boshqaruv organlari 

va mahalliy davlat hokimiyati organlarining quyidagi masalalar bo‘yicha munosabatlarini 
tartibga soladi: 

– turar joylarga mulk huquqi, egalik qilish va foydalanish huquqining yuzaga kelishi, 
amalga oshirilishi, o‘zgarishi hamda bekor bo‘lishi; 

– uy-joy fondini hisobga olish; 
– uy-joy fondini saqlash, qarash va ta’mirlashni ta’minlash; 
– fuqarolarning uy-joy huquqlariga rioya etilishi va uy-joy fondidan maqsadli 

foydalanish ustidan nazorat qilish. 
Uylarni qurish, turar joylarni qayta qurish va o‘zgartirish, muhandislik qurilmalaridan 

foydalanish, kommunal xizmatlar bilan ta’minlash bilan bog‘liq munosabatlar Uy-joy Kodeksi 
va boshqa qonunchilik hujjatlari bilan tartibga solinadi. 

Agar qonunda yoki O‘zbekiston Respublikasining xalqaro shartnomasida boshqacha 
tartib belgilangan bo‘lmasa, uy-joy to‘g‘risidagi qonunchilikning qoidalari chet el fuqarolari, 
fuqaroligi bo‘lmagan shaxslar, chet el yuridik shaxslari ishtirokidagi uy-joy munosabatlariga 
nisbatan qo‘llaniladi. 

Normativ-huquqiy hujjatlar qonunchilik hujjatlari bo‘lib, ular O‘zbekiston 
Respublikasining qonunchiligini tashkil etadi. Normativ-huquqiy hujjatlar turli sohalardagi 
huquqiy munosabatlarni tartibga solishda asosiy yuridik manba hisoblanadi. 

turar joylarga mulk huquqi, 
egalik qilish va foydalanish 
huquqining yuzaga kelishi, 

amalga oshirilishi, oʻzgarishi 
hamda bekor boʻlishi;

uy-joy 
fondini 
hisobga 
olish;

uy-joy fondini 
saqlash, qarash 
va taʼmirlashni 

taʼminlash;

fuqarolarning uy-joy 
huquqlariga rioya etilishi va 
uy-joy fondidan maqsadli 

foydalanish ustidan nazorat 
qilish.

turar joyning daxlsizligi;

turar joydan oʻzboshimchalik bilan mahrum qilishga yoʻl qoʻyilmasligi;

turar joy tanlash huquqining erkinligi;

uy-joy fondidan foydalanishga ruxsat etilishi;

uy-joy fondidan maqsadli foydalanish.

3-rasm. O‘zbekiston Respublikasi normativ-huquqiy hujjatlari 

Uy-joy huquqiy munosabatlarini tartibga soluvchi asosiy normativ-huquqiy hujjat 
O‘zbekiston Respublikasi Uy-joy Kodeksi hisoblanadi. 

Uy-joy kodeksi – fuqarolar, yuridik shaxslar, davlat boshqaruv organlari va mahalliy 
davlat hokimiyati organlarining uy joy bilan bogʻliq boʻlgan ijtimoiy munosabatlarni tartibga 
soladi. Ushbu holatlardan kelib chiqib aytish mumkinki, uy-joy huquqi deganda, huquq 
subyektlarining turar joylarga nisbatan mulk huquqi, fuqarolarning turar joylarda istiqomat 
qilishlari va davlat organlarining turar joy sohasidagi vakolatlari bilan bogʻliq munosabatlarni 
tartibga soluvchi huquq normalari yigʻindisi tushuniladi. Ayrim mutaxassislar uy-joy 
huquqining mustaqil roli mavjud emas, shu sababli u fuqarolik huquqining kichik sohasi, deb 
hisoblashadi. Biroq uy-joy huquqining O‘zbekiston Respublikasi huquq tizimidagi mustaqil 
kompleks huquq sohasi sifatida eʼtirof etish maqsadga muvofiqdir [16].  Uy-joy huquqi huquq 
sohasi sifatida fuqarolarning uy-joyga boʻlgan huquqlarini taʼminlash sohasidagi 
munosabatlarni tartibga soluvchi huquqiy normalar va institutlar tizimidir. Huquq sohasi 
sifatida uy-joy huquqining predmeti boʻlib, uy-joy munosabatlari, yaʼni fuqarolarning uy-joyga 
boʻlgan huquqlarini taʼminlash bilan bogʻliq boʻlgan ijtimoiy munosabatlar hisoblanadi. 

O‘zbekiston Respublikasining Konstitutsiyasi; Yangi tahrir (01.05.2023). 
31-modda. Har kim uy-joy daxlsizligi huquqiga ega. 
Hech kim uy-joyga unda yashovchi shaxslarning xohishiga qarshi kirishi mumkin emas. 

Uy-joyga kirishga, shuningdek unda olib qo‘yishni va ko‘zdan kechirishni o‘tkazishga faqat 
qonunda nazarda tutilgan hollarda va tartibda yo‘l qo‘yiladi. Uy-joyda tintuv o‘tkazishga faqat 
qonunga muvofiq va sudning qaroriga asosan yo‘l qo‘yiladi. 

47-modda. Har kim uy-joyli bo‘lish huquqiga ega. 
Hech kim sudning qarorisiz va qonunga zid tarzda uy-joyidan mahrum etilishi mumkin 

emas. Uy-joyidan mahrum etilgan mulkdorga uy-joyning qiymati hamda u ko‘rgan zararlarning 
o‘rni qonunda nazarda tutilgan hollarda va tartibda oldindan hamda teng qiymatda qoplanishi 
ta’minlanadi. 

Davlat uy-joy qurilishini rag‘batlantiradi va uy-joyga bo‘lgan huquqning amalga 
oshirilishi uchun shart-sharoitlar yaratadi. 

Aholining ijtimoiy jihatdan ehtiyojmand toifalarini uy-joy bilan ta’minlash tartibi qonun 
bilan belgilanadi. 

O‘zbekiston Respublikasining qonunlari: 
– Oʻzbekiston Respublikasi Qonuni. Oʻzbekiston Respublikasi Uy-joy kodeksi 

(01.04.1999) Yangi tahrir (21.10.2021);  
– Oʻzbekiston Respublikasi Qonuni. Ko‘p kvartirali uylarni boshqarish to‘g‘risida, 

07.11.2019 yildagi O‘RQ-581-son. Kuchga kirish sanasi 01.08.2020; 

O‘zbekiston Respublikasining Konstitutsiyasi; 

O‘zbekiston Respublikasining qonunlari;

O‘zbekiston Respublikasi Oliy Majlisi palatalarining qarorlari;

O‘zbekiston Respublikasi Prezidentining farmonlari va qarorlari;

O‘zbekiston Respublikasi Vazirlar Mahkamasining qarorlari;

vazirliklar va idoralarning buyruqlari hamda qarorlari;

mahalliy davlat hokimiyati organlarining qarorlari.

– O‘zbekiston Respublikasining Qonuni. O‘zboshimchalik bilan egallab olingan yer 
uchastkalariga hamda ularda qurilgan binolar va inshootlarga bo‘lgan huquqlarni e’tirof etish 
to‘g‘risida. 05.08.2024 yildagi O‘RQ-937-son. Kuchga kirish sanasi 08.11.2024; 

– O‘zbekiston Respublikasining qonuni, Ipoteka to‘g‘risida, 04.10.2006 yildagi O‘RQ-58-
son. 

O‘zbekiston Respublikasi Prezidentining farmonlari va qarorlari: 
– Xususiy uy-joy mulkdorlari shirkatlari faoliyatini takomillashtirish borasidagi 

qo‘shimcha chora-tadbirlar to‘g‘risida, O‘zbekiston Respublikasi Prezidentining qarori, 
10.02.2005 yildagi PQ-3-son. 

O‘zbekiston Respublikasi Vazirlar Mahkamasining qarorlari: 
– Davlat uy-joy fondidagi turar joylarni taqsimlash va fuqarolarga ijara shartnomasi 

shartlari asosida berishni tartibga solishga qaratilgan normativ-huquqiy hujjatlarni tasdiqlash 
to‘g‘risida, O‘zbekiston Respublikasi Vazirlar Mahkamasining qarori. 26.02.2019 yildagi 170-
son; 

– Uy-joy sotib olish yoki yakka tartibdagi uy-joylarni qurish va rekonstruksiya qilish 
uchun fuqarolarga subsidiya to‘lash tartibi to‘g‘risidagi nizomni tasdiqlash haqida, O‘zbekiston 
Respublikasi Vazirlar Mahkamasining qarori. 25.03.2020 yildagi 182-son; 

– O‘zbekiston Respublikasi Moliya vazirligi tomonidan joylashtirilgan mablag‘lar 
hisobidan ipoteka kreditlari ajratish tartibi to‘g‘risidagi nizomni tasdiqlash haqida, O‘zbekiston 
Respublikasi Vazirlar Mahkamasining qarori, 05.02.2021 yildagi 56-son; 

– Aholiga ipoteka krediti va uy-joy sotib olish uchun subsidiya ajratish jarayonlarini 
soddalashtirish chora-tadbirlari to‘g‘risida, O‘zbekiston Respublikasi Vazirlar Mahkamasining 
qarori, 14.10.2022 yildagi 601-son; 

– Davlat uy-joy fondidan foydalanish va uni tasarruf etish tartibi to‘g‘risidagi nizomni 
tasdiqlash haqida, O‘zbekiston Respublikasi Vazirlar Mahkamasining qarori. 11.03.2024 yildagi 
124-son. 

 
4-rasm. Normativ-huquqiy hujjatlar bilan tasdiqlanadigan hujjatlar 
Kodeks. Oʻzbekiston Respublikasi Uy-joy kodeksi (01.04.1999) Yangi tahrir 

(21.10.2021).  
Nizomlar.  
– Davlat uy-joy fondidagi turar joylarni ijaraga berish va hisobini yuritish tartibi 

to‘g‘risidagi nizom, 26.02.2019 yildagi 170-son; 
– Uy-joy sotib olish yoki yakka tartibdagi uy-joylarni qurish va rekonstruksiya qilish 

uchun fuqarolarga subsidiya to‘lash tartibi to‘g‘risidagi nizom, 25.03.2020 yildagi 182-son; 

Nizom

•davlat organlari va 
tashkilotlarning faoliyatini 

tashkil etish tartibini belgilaydi.

Qoidalar

•biror-bir faoliyatni amalga 
oshirishga doir talablarni 

belgilaydi.

Yo‘riqnoma

•normativ-huquqiy hujjatlarni 
qo‘llashning aniqlashtiruvchi 

jihatlarini belgilaydi.

Reglament

•davlat organlari va tashkilotlar 
tomonidan ma’muriy tartib-
taomillarni amalga oshirish 

tartibini belgilaydi.

Strategiya

•mamlakat yoki muhim 
tarmoqlarni o‘rta va uzoq 

muddatli istiqbolda 
rivojlantirishning eng asosiy 

yo‘nalishlarini belgilaydi.

Konsepsiya

•u yoki bu sohadagi davlat 
siyosatining eng muhim 

ustuvorliklarini va amalga 
oshirilish mexanizmlarini 

belgilaydi.

Doktrina

•O‘zbekiston Respublikasining u 
yoki bu sohadagi milliy 
manfaatlarini ta’minlash 

maqsadlari va asosiy 
yo‘nalishlarini belgilaydi.

Dastur (“Yo‘l xaritasi”)

•u yoki bu sohadagi davlat 
siyosatining maqsadlariga 

erishilishini ta’minlaydigan 
tadbirlar va mexanizmlar 

tizimini belgilaydi.

– O‘zbekiston Respublikasi Moliya vazirligi tomonidan joylashtirilgan mablag‘lar 
hisobidan ipoteka kreditlari ajratish tartibi to‘g‘risidagi nizom, 05.02.2021 yildagi 56-son; 

– Davlat uy-joy fondidan foydalanish va uni tasarruf etish tartibi to‘g‘risida nizom, 
11.03.2024 yildagi 124-son. 

Strategiya.  
– O‘zbekiston Respublikasi Prezidentining Farmoni, 2022 — 2026-yillarga 

mo‘ljallangan Yangi O‘zbekistonning taraqqiyot strategiyasi to‘g‘risida, 28.01.2022 
yildagi PF-60-son Farmoni bilan tadiqlangan Yangi O‘zbekistonning taraqqiyot 
strategiyasida uy-joy bo‘yicha quyidagi maqsadlar belgilangan: 

 Uy-joy kommunal xo‘jaligi, ijtimoiy soha obyektlari va boshqa sohalarda qayta 
tiklanuvchi energiya manbalarini keng joriy etish va energiya samaradorligini oshirish. 

 Aholini joylashtirishning bosh sxemasini ishlab chiqish. Renovatsiya va uy-joylar 
dasturlari asosida shaharlarda eskirgan uylar o‘rniga 19 million kvadrat metrdan ortiq 
zamonaviy uy-joylarni barpo etish, 275 mingdan ziyod oilaning yangi massivlarga 
ko‘chib o‘tishi uchun sharoit yaratish. 

 Turar joyga muhtoj xotin-qizlarni uy-joy bilan ta’minlash, turmush va mehnat 
sharoitlarini yaxshilash, daromadlarini ko‘paytirish borasida tizimli chora-tadbirlarni 
belgilash. 

 Yosh oilalarni ma’naviy va moddiy jihatdan qo‘llab-quvvatlash, ular uchun munosib uy-
joy va ijtimoiy-maishiy sharoitlarni yaratish bo‘yicha kompleks chora-tadbirlar tizimini 
amalga oshirish. 

 “Yangi O‘zbekiston massivlari” davlat dasturlari doirasida quriladigan uy-joy, ijtimoiy va 
tijorat obyektlarini qurishda qayta tiklanuvchi energiya manbalaridan elektr va issiqlik 
energiyasini ishlab chiqaruvchi qurilmalardan keng foydalanish. 

 O‘zbekiston Respublikasi Qurolli Kuchlari harbiy xizmatchilarini har yili imtiyozli 
ipoteka krediti asosida uy-joylar bilan ta’minlash. 
– O‘zbekiston Respublikasi Prezidentining Farmoni, “O‘zbekiston – 2030” 

strategiyasi to‘g‘risida, 11.09.2023 yildagi PF-158-son Farmoni bilan tasdiqlangan 
“O‘zbekiston – 2030” strategiyasida uy-joy bo‘yicha quyidagi maqsadlar belgilangan: 

 Ko‘p qavatli uy-joylardagi xonadonlarning energiya samaradorligi (energoaudit)ni 
baholash tizimini joriy etish. 

 Hududlarni kompleks rivojlantirish, urbanizatsiya strategiyasini amalga oshirish, 
aholini arzon uy-joy bilan ta’minlash darajasini oshirish. 

 Hududlarda 1 million xonadonli uy-joylar qurish, “Yangi O‘zbekiston” massivlari sonini 
100 taga yetkazib, qo‘shimcha 200 mingta oilaga mo‘ljallangan uylarni barpo etish, 
respublikada kamida 140 ming oilaga mo‘ljallangan ijtimoiy uylarni barpo etish. 

 Xizmat muddatini o‘tab bo‘lgan massivlar va eskirgan uy-joylarni yangilash maqsadida 
keng jamoatchilik fikri asosida renovatsiya dasturlarini ishlab chiqish, aholi zich bo‘lgan 
hududlarda “bo‘yiga o‘stirish” tamoyili asosida ko‘p qavatli uy-joylar barpo etish. 
Uy-joy moliyasidagi turli huquqiy munosabatlarni bilishda qonun hujjatlarida 

ta’riflangan asosiy tushunchalarni bilib olish maqsadga muvofiqdir. 
Uy-joy fondi – inson yashashi uchun yaroqli bo‘lgan turar joydan, shu jumladan uylar, 

kvartiralar, xizmat turar joylari, maxsus uylardan (yotoqxonalar, vaqtinchalik uy-joy fondi 
uylari, nogironlar, faxriylar, yolg‘iz qariyalar uchun internat-uylar, shuningdek bolalar uylari va 
boshqa maxsus maqsadli uylardan) iborat bo‘lgan fond. 

Uylarda joylashgan savdo, maishiy va nosanoat yo‘nalishidagi o‘zga ehtiyojlarga 
mo‘ljallangan, yashash uchun mo‘ljallanmagan joylar uy-joy fondiga kirmaydi. 

5-rasm. Uy-joy fondi tarkibi 
Uy-joy fondi quyidagilardan iborat: 

 xususiy uy-joy fondlari: 
– yakka tartibda qurilgan uylar; 
– xususiylashtirilgan kvartiralar va uylar; 
– qurilgan kvartiralar va uylar; 
– sotib olingan kvartiralar va uylar; 
– xo‘jalik shirkatlari va jamiyatlari, kooperativlar, jamoat birlashmalari, jamoat fondlari 

hamda boshqa nodavlat yuridik shaxslarning mulki bo‘lgan va ularning mablag‘lari hisobidan 
qurilgan uylar. 

 davlat uy-joy fondlari: 
– mahalliy davlat hokimiyati organlari ixtiyorida bo‘lgan munitsipal uy-joy fondi; 
– davlat korxonalari, muassasalari va tashkilotlariga tegishli bo‘lgan idoraviy uy-joy 

fondi; 
– ijtimoiy jihatdan himoyalanmagan, kam ta’minlangan fuqarolar uchun 

xususiylashtirish huquqisiz, ijara shartlari asosida foydalanishga berilgan aniq maqsadli 
kommunal uy-joy fondi. 

Turar joylarni uy-joy fondiga kiritish. Uylar va turar joylarga nisbatan mulk 
huquqining kadastr idoralari tomonidan davlat ro‘yxatidan o‘tkazilishi ularning uy-joy fondiga 
kiritilganligining tasdig‘i hisoblanadi. 

Turar joylarni uy-joy fondidan chiqarish. Quyidagi hollarda uylar va turar joylar uy-
joy fondidan chiqariladi: 

 avariya yoki yashash uchun yaroqsiz bo‘lgan hollarda; 
 davlat va jamoat ehtiyojlari uchun buzilganda; 
 Qoraqalpog‘iston Respublikasi Vazirlar Kengashi, viloyatlar, Toshkent shahar hokimlari 

qaroriga ko‘ra yashash uchun mo‘ljallanmagan joylarga o‘tkazilganda. 
Uy-joyni moliyalashtirish va uy-joy egaligi masalalari aholining asosiy ehtiyojlari bilan 

bog‘liq bo‘lganligi sababli bu jarayonlardagi huquqiy munosabatlarda fuqarolar manfaatlarini 
himoya qilish juda muhimdir. Shubhasiz, davlat huquq sohasi vakolatli organlari ham ushbu 
sohadagi qonun hujjatlarini qabul qilishda ularning ijtimoiy va iqtisodiy natijalari atroflicha 
ko‘rib chiqadi. Uy-joy huquqi bo‘yicha mavjud me’yoriy-huquqiy hujjatlar asosan uy-joy egaligi 
va uni tasarruf qilish masalalariga bag‘ishlangan bo‘lib, moliyalashtirish bilan bog‘liq qoidalar 
ko‘proq ipoteka jarayonlarini tartibga soluvchi qonun hujjatlarda o‘z aksini topgan. Kelgusi 
tadqiqotlarda uy-joyni moliyalashtirish jarayoning tartibi va har bir bosqichdagi zaruriy 
rasmiylashtirish hujjatlarini tizimli tarzda tadqiq etish maqsadga muvofiqdir. 

